
Ушбу тўплам 2022 йил 23 февраль куни Жаҳон иқтисодиёти ва дипломатия 

университетида “Таълимнинг замонавий йўналишлари: хорижий тиллар ва халқаро 

иқтисодиёт” мавзусидаги халқаро илмий-амалий анжуман материаллари асосида 

шакллантирилди. 

Тўпламда замонавий илмий-услубий ёндашувлар бўйича таклиф ва мунозаралар ўрин 

олган бўлиб, турли таълим муассасаларида универсал масофавий таълим шароитида 

ўкитишнинг ўзига xос xусусиятлари: муаммолар, тажрибалар, истиқболлар; xалқаро 

иқтисодиёт ва менежмент сохасида чет тилларни ўкитишнинг долзарб масалалари; рақамли 

иқтисодиёт: бизнесни ўзгартириш тендентсиялари ва истиқболлари; сунъий интеллект 

даврида таржима: турли ёндашувлар интеграцияси, таржимани педагогик воситага 

айлантириш; мутаxассислик учун xорижий тиллар (LSP) ўқитишда фанлараро интеграцион 

таълимининг ахамияти: тажриба, ютуклар, муаммолар ва ечимлар каби масалалар кўриб 

чиқилди ва ўз аксини топти. 

Мазкур тўпламдан олий ўқув юртлари профессор-ўқитувчилари, тадқиқотчилар, 

магистрантлар, талабалар, тегишли вазирлик ва муассасалар ходимлари фойдаланишлари 

мумкин. 

Тўпламга киритилган тезислардаги маълумотларнинг ҳаққонийлиги ва 

иқтибосларнинг тўғрилигига муаллифлар масъулдир. 

 

 

Тўпламнинг электрон вариантини қуйидаги манзилдан олишингиз мумкин: 

http://uwed.uz/uz/scientific-publications 

 

© Жаҳон иқтисодиёти ва дипломатия университети, 2022. 

всеобщего дистанционного обучения в различных образовательных организациях: 

проблемы, опыт, перспективы; актуальные вопросы обучения иностранных языков в сфере 

международной экономики и менеджмента; цифровая экономика: тренды и перспективы 

трансформации бизнеса; перевод в эпоху искусственного интеллекта: интеграция разных 

междисциплинарного командного обучения в LSP (языки для специальных целей): опыт, 

Шакл ва мазмун муаммоси, умуман олганда, жуда кенг масала бўлиб, у 

тилнинг бутун ички структураси ва функциясини ўзига қамраб олади. Чунки 

бунда, бир томондан, тилда ниманинг шакл, ниманинг мазмун бўлиши, 

иккинчидан, нутқда ниманинг шакл, ниманинг мазмун бўлиши, учинчидан 

эса, нутқ билан тил орасидаги шакл ва мазмунлик муносабати ҳақида сўз 

юритилади. Тилшунослик тарихида шакл термини жуда ранг-баранг 

маънода ва турли иборалар билан қўлланганлиги маълум. Масалан:  А.Фр. 

Потт, О. Бётлингк, А.А. Шахматов, Ф.Ф. Фортунатов ва унинг издошлари 

сўзнинг онгда шакл ва лексик маъноли қисмларга бўлиниш қобилиятини, 

Н.Я. Марр семит ва Жанубий Кавказ тилларида сўз таркибидаги унли 

товушларни, В. фон Гумбольдт, Г. Пауль, К. С. Аксаков, В. А. Богородницкий, 

А. Н. Томсон, И. А. Бодуэн де Курманэ, Л. В. Шчерба, В. В. Виноградов ва 

бошқа жуда кўп тилшунослар сўзнинг нутқда қўлланиш қиёфасини ёки 

ўзгартиш парадигмасидаги ҳар бир бутунликни шакл деб ҳисоблайдилар.  

Булардан ташқари, сўзнинг «ташқи шаклси» (фонетик томони) ҳақида 

ҳам гапирилади. Баъзан «шакл» термини маъно ёки маънога алоқадор бўлган 

ҳодисаларга нисбатан қўлланилиб, у семантик ҳодисаларнинг номларига 

маънодош ҳам бўлиб қолади. Масалан, ички шакл термини худи манна шундай 

«шакл» доирасидан чиқиб кетадиган семантик ҳодисага нисбатан 

қўлланилиб келади. Шунинг учун у («ички шакл») «логик шакл» -В. Вундт, 

М. В. Беляев, «вакил», «этимон», «ишора» -А. АК. Потебия, «генетик маъно», 

В. А. Бородицкий, «ички белги (яъни образ)»-Л. А. Булаховский, «идеологик 

семантика» - В. И. Абаев сўз ёки иборалар билан номлангани маълум. Лекин 

грамматик шакл энг актив ва энг муҳим термин сифатида актив ва энг муҳим 

термин сифатида хаммасидан кўп қўлланилади. Фалсафий нуқтаи назардан 

қараганда, шакл предметнинг мавжуд бўлиш усули, мазмуннинг 

элементларини бир бутунликка боғлайдиган нарсадир. Шакл предметнинг 

борлигини, нима эканлигини кўрсатиб туради. Мазмун предметнинг 

ҳусусияти ва белгиларидан намоён бўладиган моҳият. У предметнинг 

қандайлигини ифодалайди. Шунинг учун мазмун предмет ва ҳодисаларнинг 

ички процессларини йиғиндисидан иборатдир. 

Шакл ва мазмун муносабати, умуман, шу муаммонинг тил ва нутқдаги 

кўриниши мураккаблиги, бир иккинчисига ўтиш жихатидан кишини 

хайратда қолдиради. Тил ва нутқни таҳлил қилишда айни бир мазмунни 

ифодалашда хизмат қилиши мумкинлиги алоҳида аҳамиятга эга. Тил билан 

нутқ ўзаро боғланган, аммо ўз шакл ва мазмунларига эга бўлган ҳодисалар 

бўлгани учун, уларнинг ҳар бирини алоҳида таҳлил қилиш лозим. Тил бутун 

бир тизим сифатида тасаввур қилинар экан, қандай қилиб ифодалаш унинг 

шаклсини, нимани ифодалаши мазмунини ташкил қилади. Бу фикр тилнинг 

ифода модели (ёки «бичими») ва унинг структура элементларига (сўзлар, 

морфемалар ҳамда уларнинг товуш томонларига) тааллуқлидир. Масалан: 

ўзбек тилида «Бор, жойингга ёт!» буйруғи иккита бир таркибда содда 

гапдантузилган боғловчисиз қўшма гап орқали ифодаланган. Бу ўзбек 

тилининг синтактик моделига таалуқли бўлиб, қандай қилиб 

ифодаланганликни кўрсатувчи шаклдир. У иккита буйруқ феъли (бор ва ёт) 

ва эгалик аффикси (-инг) олган жўналиш келишигидаги бита от 

(жойинга)дан иборат. Учта сўздан иккитаси аслида ўзбекча (умумтуркий 

тилга мансуб), биттаси (жой) эса тожик тилидан кирган. Бу гап қозоқ тилида 

ҳам шу қолипда («модел»да) ифодаланган. «Бор, орнына жат»» бундаги 

сўзларнинг грамматик ҳусусиятлари ҳам ўзбек тилидагидек аммо қозоқ 

тилида жой сўзи ўрнида орын (-орны) сўзи, й товуши ўрнида ж товуши 

қўлланган. Демак, бу тиллар гарчи генетик жихатдан қариндош бўлса ҳам, бир 

хил мазмун, бир-биридан бирмунча фарқ қиладиган шакллар билан 

ифодалаган. Шаклларда ўзига ҳослик ўша мазмунни русча ва инглизча 

ифодалаганда яна ҳам аниқ кўринади. Энди тилнинг модели, ҳам, унинг 

структурасини кўрсатувчи ифода-воситалари ҳам бутунлай ўзгаради. 

Қиёсланг, русча: Иди в постель! (айнан таржимаси - Бор кўрпа-тўшакка!) 

инглизча Gotobed! [транскрипция] -(айнан таржимаси: Бор кроватга!) - 

(Қиёсланг: Wewenttobedat 10 o'clock), [транскрипция] таржима: мы вошли к 

кровати в 10 часов - Бiз сагат 10 да уйыктауга жаттык- Биз соат 10 да ухлашга 

ётдик- Мы легли спать в 10 часов) Кўринадики, ўзбек ва қозоқ тиларида қўшма 

гап билан ифодаланган мазмун рус ва инглиз тилларида бита сода гап билан 

ифодаланади, феъллар иккита эмас, бита; эгалик ва жўналиш келишиги 

аффикслари ҳам йўқ. Аммо бу тилларда бошқа воситалар, яъни в ва to ол 

кўмак-чилари қўлланган. Бундан ташқари, ўзбек тилидаги жой, қозоқ тилида 

унинг синонимии бўлган ўрин сўзлари ўрнида постель ва bed (яъни кровать) 

сўзларидан фойдаланилган. Ўша мазмунни ифодалашда иштироқ қилган 

тушунчаларнинг ўзи ҳам («постель», «кровать») бошқача. Шундай қилиб 

рус ва инглиз тилларида қандай қилиб ифодалаш масаласи, ўзбек ва қозоқ 

тиллариникидан бутунлай бошқа. Демак: бу тилларнинг шакллари бошқа-

бошқадир. Чунки уларнинг синтактик моделлари қолиплари ҳар хил. 

  


